
GJYKATA KOMERCIALE E KOSOVES - Dhoma e Shkallés sé Dyté ne Prishting, gjyqtari
Dren Rogova, né céshtjen pérmbarimore té kreditorit Kompania Regjionale Ujésjellési
“Prishtina” sh.a me NUI 810547549, me seli ne Prishting, rr. Hazir Shala 4, ndaj debitorit “Zyra
KEDS” Shtime, me seli ne rr.”12 Qershori-2” pn, me baz¢ juridike pérmbarimore, duke
vendosur lidhur me ankesén e kreditorit, té ushtruar kundér aktvendimit té Gjykatés Komerciale-
Dhomat e Shkalles se Paré - Departamenti pér Céshtje Ekonomike, KPPP.nr.1386/22
dt.29.11.2023, me daté 30.12.2024, mori kété:

AKTVENDIM

REFUZOHET e pathemelté¢ ankesa e kreditorit Kompania Regjionale Ujésjellési “Prishtina” sh.a
me seli ne Prishting, rr.Hazir Shala nr.4, ndérsa aktvendimi i Gjykatés Komerciale-Dhomat e
Shkalles se Paré - Departamenti pér Céshtje Ekonomike KPPP.nr.1386/22 dt.29.11.2023,
VERTETOHET.

Arsyetim

Gjykata Komerciale e Kosovés-Dhomat e Shkalles se Paré- Departamenti pér Céshtje
Ekonomike, me aktvendimin e atakuar KPPP.nr.1386/22 dt. 29.11.2023, e ka pranuar si te bazuar
prapésimin e debitorit “Zyra KEDS” Shtime, me seli ne rr.”12Qershori-2” pn, ndérsa urdhrin
pér pérmbarim P.nr.110/21 dt.04.02.2021, i léshuar nga Pérmbaruesi Privat Bardh B. Tasholli,
pér territorin e Gjykatés Themelore ne Ferizaj e ka shfugizuar.

Kundér kétij aktvendimi né afatin ligjor ka ushtruar ankesé kreditori, pér shkak té shkeljes se
dispozitave te procedurés civile, vértetimit te gabuar dhe jo te ploté te gjendjes faktike dhe
aplikimit te gabuar te se drejtés materiale, me propozim ge gjykata e shkalles se dyté ta aprovoj
ankesén e debitorit si té bazuar, aktvendimin e atakuar ta anuloj dhe ¢éshtjen ta kthej ne shkallé
te paré ne rishqyrtim ose aktvendimin e atakuar ta ndryshoj dhe prapésimin e debitorit ta refuzoj.

1(4)



2024:083567

Numri i léndés: 2021:146762
Daté: 30.12.2024
Numri i dokumentit: 06664656

Dhoma e shkalles e Dyté e Gjykatés Komerciale, i shgyrtoi shkresat e Iéndés, aktvendimin e
atakuar dhe pretendimet ankimore, né kuptim té nenit 3, paragrafi 2, té Ligjit nr.04/L-139 pér
Procedurén Pérmbarimore si dhe né kuptim té nenit 194 dhe 208 té LPK-sé, gjeti se:

-Ankesa e kreditorit éshté e pathemelté.

Nga shkresat e 1€ndés rrjedh se kreditori Kompania Regjionale Ujésjellési “Prishtina” sh.a me
NUI 810547549, me seli ne Prishtiné, rr. Hazir Shala nr.4, me datén 05.03.2021, ka paraqitur
propozim pér pérmbarim ndaj debitorit “Zyra KEDS” Shtime, me seli ne rr.”’12 Qershori-2” pn
, Né bazé té dokumentit té besueshém-Ekstraktit nga librat e kontabilitetit me shifrén 138254.
Pérmbaruesi Privat Bardh B.Tasholli, Ferizaj, duke vepruar sipas propozimit té kreditorit, ka
lejuar pérmbarimin me urdhrin pérmbarimor P.nr.110/21 dt.04.02.2021, me té cilén ka obliguar
debitorin gé kreditorit né emér té borxhit pér shérbimet publike-furnizim me ujé te pijshém, t’ia
paguajé shumén prej 486.92 euro, ne afat prej 7 ditésh nga dita e pranimit te urdhrit, si edhe
shpenzimet e pérmbarimit ne emér te kompensimit te shpenzimit pér pérmbaruesin privat.

Ndaj kétij urdhri pérmbarimor, debitori ka ushtruar prapésim me datén 01.07.2021, me
pretendim se Kartela e Konsumatorit nuk hyné ne dokumente te besueshme ashtu si¢ pércakton
neni 29 par.1 nenpar.1.2 e LPP, shton se urdhri pérmbarimor éshté i pérfshiré ne shkelje te LPP
sepse propozimi pér pérmbarim nuk plotéson kérkesat nga neni 38 par.1 dhe 2 te LPP pasi nuk
pérmban shénime identifikuese pérkatésisht numrin e biznesit ndérsa organi pérmbarues nuk ka
vepruar konform nenit 102 te LPK pér kthimin n plotésim te propozimit kreditori. Shtron se
borxhi i kérkuar nga kreditori nuk éshté real pasi debitori ka bere pagesa te cilat kreditori nuk i
ka pasgyruar ne kartelén e tij, propozon ge gjykata ta aprovoj prapésimin e debitorit, ta anuloj
propozimin pér pérmbarim dhe kreditori ti paguaj shpenzimet e procedurés.

Kreditori né pérgjigjen né prapésim te dt.05.07.2021, ka theksuar se e kundérshton prapésimin
e debitorit se ka arrit pérshkrimi i detyrimit, sepse debitori ka pranuar detyrimin e tij dhe
njékohésisht ka béré pagesa té pjesshme ndérsa arsyeton se kartela e konsumatorit i éshté
bashkangjitur propozimit pér pérmbarim dhe pérmban te dhéna te mjaftueshme , andaj propozon
ge gjykata prapésimin e debitorit ta hedh poshté si i pa bazuar dhe te pa argumentuar ndérsa ta
obligoj debitorin ta kryej obligimin e tij.

Gjykata Komerciale e Kosovés-Dhomat e Shkalles se Paré, pas vlerésimit té prapésimit dhe
pérgjigjes né prapésim, ka nxjerré aktvendimin e atakuar KPPP.nr.1386/22 dt.29.11.2023, me te
cilin ka vendosur si ne dispozitiv te aktvendimit. Gjykata ka gjetur se prapésimi i debitorit éshté
i bazuar dhe se urdhri pérmbarimor duhet té anulohet dhe procedura pérmbarimore té
pérfundohet né térési. Vleréson se né rastin konkret dokumenti i besueshém - Ekstrakti i
verifikuar nga librat afarist 138254, né bazé té sé cilés éshté lejuar urdhri pér pérmbarim, nuk i
plotéson kushtet e parapara me nenin 29 par.1 té8 LPP-sé, i cili parasheh ge Pérmbarimi me
géllim té realizimit té kérkesés né té holla caktohet edhe né bazé té dokumentit té besueshém,
ndérsa né par.2 té po kétij neni, si dokument i besueshém sipas ligjit konsiderohen “ekstraktet e
verifikuara nga librat afariste pér pagesat e shérbimeve komunale té furnizimit me ujé, energji

elektrike dhe bartjen e mbeturinave”, ndérsa me nenin 29 par. 3 té LPP-sé, pércaktohet se
“Dokumenti i besueshém éshté i pérshtatshém pér pérmbarim po gé se né té éshté treguar
kreditori dhe debitori, si dhe objekti, lloji, shuma dhe koha e pérmbushjes sé detyrimit monetar,
kurse me nenin 37 té LPP-s¢€, pércaktohet se “Kur propozimi pér pérmbarim paragitet né bazé
t€ dokumentit té besueshém, mjafton qé propozimit t’i bashkéngjitet dokumenti i tillé origjinal
apo kopja e tij e vértetuar sipas ligjit”. Né rastin konkret gjykata gjen se dokumenti mbi té cilin
mbéshtetet propozimi pér pérmbarim, e mbi bazén e té cilit Pérmbaruesi Privat ka lejuar
pérmbarimin, nuk i plotéson kushtet gé té konsiderohet dokument i besueshém pér shkak qé nuk
i pérmban tiparet e njé ekstrakti nga librat afarist, megenése né kété dokument nuk jané té
pérshkruara shérbimet té cilat kané gené objekt i faturés si dhe periudha kohore pér té cilén
kérkohet pérmbushja e detyrimit nuk evidentohet saktésisht né ekstraktin nga librat afarist. Nga
ekstrakti afarist i bashkéngjitur sipas shifrés 138254, rezulton se borxhi né shumén prej 486.92
€, éshté kérkuar pér periudhén kohore nga data 01.01.2013 deri me datén 01.02.2021, ndérsa né
pérmbajtjen e kétij ekstrakti, nuk éshté pérfshiré fare periudha prej datés 01.01.2013 deri me
datén 30.12.2013, me ¢’ rast nuk dihet se pér cilat shérbime dhe pér cilén periudhé kohore €shté
grumbulluar borxhi né fjalé, andaj pasi qé gjykata vlerésoi se dokumenti né bazé té sé cilit éshté
lejuar urdhri pérmbarimor né rastin konkret, nuk i ka tiparet e dokumentit té besueshém si dhe
nuk ka tipare té pérmbarueshmérisé, si rrjedhojé nuk i shgyrtoi fare pretendimet tjera té debitorit
té paragitura né prapésim, duke vendosur késhtu si ne dispozitiv te kétij aktvendimi.

Dhoma e Shkalles se Dyté e Gjykatés Komerciale vleréson se gjykata e shkallés sé paré, né bazé
té provave té cilat gjinden né shkresat e Iéndés, ka dhéné aktvendim té drejté dhe té bazuar né
dispozita konkrete ligjore, prandaj konkludimin e gjykatés sé shkallés sé paré, lidhur me kété
céshtje e pranon edhe Gjykata shkalles se dyté, duke vlerésuar po ashtu se aktvendimi i atakuar
éshté i rregullt dhe i ligjshém, pér arsye se i njéjti nuk éshté pérfshiré né shkelje thelbésore té
dispozitave té procedurés kontestimore nga neni 182, paragrafi 1 dhe 2 té LPK-sg, dhe se drejté
éshté vértetuar gjendja faktike, késhtu qé mund té hetohet dhe vlerésohet ligjshméria e tij, shkelje
té cilat gjykata e shkallés sé dyté i heton sipas detyrés zyrtare né bazé té nenit 194 té LPK-sé.

Dhoma e shkalles se Dyté, po ashtu vleréson se né rastin konkret kemi t& b&jmé me propozim
pér pérmbarim, né bazé té dokumentit Ekstrakt i verifikuar nga librat afarist te kontabilitetit
nr.138254 konform nenit 29 par.1 nenpar.1.2 te LPP ne baze te cilit dokumente te besueshme
jané edhe Ekstraktet e verifikuara nga librat afariste, pér pagesa té shérbimeve komunale té
furnizimit me ujé, energji elektrike dhe bartjen e mbeturinave, sipas te cilit kreditori kérkon
borxhin ndaj debitorit pér periudhén prej 01.01.2013 deri me 01.02.2021 me shumen prej
486.92 euro.

Gjykata e shkalles se paré me te drejté ka vlerésuar se ky dokument mbi bazén e te cilit &shté
lejuar pérmbarimi nuk plotéson kushtet ligjore pér tu konsideruar si dokument i ekzekutueshém
konform nenit 29 par.3 i LPP i cili pércakton se “Dokumenti i besueshém, éshté i pérshtatshém
pér pérmbarim po gé se né té éshté treguar kreditori dhe debitori si dhe objekti, lloji, shuma dhe
koha e pérmbushjes sé detyrimit monetar”, sepse analizuar te njéjtin rezulton se ky ekstrakt,

nuk e ka te pérfshiré periudhén kohore prej datés 01.01.2013 deri me datén 30.12.2013, me ¢
‘rast €shté e paqarté se shuma e detyrimit e kérkuar nga kreditori ndaj debitorit se pér cilén
periudhé saktésisht ka te béjé dhe se cili éshté saktésisht detyrimi i debitorit ndaj kreditorit, e kjo
sepse me datén 31.12.2013 detyrimi i debitorit ndaj kreditorit ishte ne shumen prej 315.78 euro,
ndérsa ne propozimin pér pérmbarim nuk éshté definuar sakté periudha kohore pér te cilén
kreditori kérkon pérmbushjen e detyrimit nga debitori. Pra éshté e pagarté se borxhi i kérkuar
nga kreditori pér cilén periudhé kohore ka te béjé.

Andaj bazuar ne kéto arsye edhe kjo gjykaté vleréson se pérfundimi juridik i gjykatés e shkalles
se paré éshté i drejté dhe i bazuar dhe se te njéjtin e pranon ne térési edhe kjo gjykaté, ndérsa
pretendimin e kreditorit se gjykata e shkalles e paré nuk e ka vértetuar gjendjen faktike dhe se e
njéjta ka bere shkelje te dispozitave ligjore, nuk géndron sepse ne rastin konkret éshté i pagarté
borxhi i kérkuar nga kreditori ne raport me ekstraktin dhe propozimin pér pérmbarim, dhe se
ekstrakti nuk plotéson kushtet pér te gene dokument i besueshém sipas dispozitave me larté.
Pérkitazi késaj céshtje gjykata e shkallés se dyté vleréson nenin 43 par.4 te LPP ne lidhje me
shfugizimin e urdhrit pérmbarimor. Kjo gjykaté analizoi edhe pretendimet tjera te kreditorit por
te njéjtat i vlerésoi si jo relevante pér njé vendosje ndryshe, ashtu ge i refuzoi si te pabazuara
ndérsa aktvendimin e shkalles se paré e vértetoi.

Pérndryshe né procedurén pérmbarimore béhet realizimi direkt i mbrojtjes juridike té konstatuar
né dokumentin pérmbarimor i cili pérmban aktin juridik me té cilin vértetohet ekzistimi i
kérkesés dhe se nga ky dokument rrjedh e drejta e organit pérmbarues gé sipas propozimit té
kreditorit té caktoj dhe zbatoj pérmbarimin

Kompetenca e Dhomés se Shkalles se Dyté pér té vendosur nga ana e gjyqtarit individual bazohet
né dispozitén e nenit 3 paragrafi 2 té LPP-sé, me té cilén éshté paraparé se né shkallén e dyté
vendimet i nxjerr gjyqtari individual.

Nga té gjitha arsyet e paragitura e né pajtim me dispozitat e nenit 209 paragrafi 1 pika (b) t¢ LPK
lidhur me nenin 17 t& LPP, u vendos si né dispozitiv té kétij aktvendimi.

GJYKATA KOMERCIALE E KOSOVES
Dhomat e Shkalles se Dyté
K.DH.SH.II nr.271/24, me daté 30.12.2024

Gjyqtari,
Dren Rogova

